შპს „ბიოლოგიკა“-ს დირექტორს
ბატონ დავით მეგრელიშვილს
მის: ქ.თბილისი, დიდი დიღომი, 3 მ/რ, 3 კორპ. ბ 60
    ბატონო დავით, 
    თქვენი წერილის (№21890; 01.03.2017) პასუხად, რომელიც ეხება სხვადასხვა უმაღლესი სასწავლებლებისა და სკოლების ლაბორატორიებისათვის საჭირო ქიმიკატების და რეაქტივების  საქართველოში შემოტანის საკითხს, გაცნობებთ, რომ აღნიშნულ დანართში ფიქსირდება სპირტი, რომელიც საჭიროებს დაზუსტებას. რაც შეეხება ეთილის სპირტს, თქვენს შემთხვევაში, იგი გამოყენებულ უნდა იქნას, როგორც ქიმიურ ლაბორატორიებში გამოსაყენებელი რეაგენტი. 
   დამატებით გაცნობებთ, რომ „ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“  საქართველოს კანონის თანახმად გოგირდმჟავა და ტოლუოლი მიეკუთვნება პრეკურსორების ნუსხას და მისი შემოტანა საჭიროებს იმპორტზე წინასწარი შეთანხმების დოკუმენტს.

   ასევე 2016 წლის 1 ივლისიდან, ძალაში შევიდა საქართველოს მთავრობის N304 დადგენილება-„პრეკურსორების იმპორტის ან ექსპორტის განხორციელების წესის დამტკიცების თაობაზე“, რომლის მიხედვით, პრეკურსორების იმპორტის ან ექსპორტის განხორციელების უფლება აქვს მხოლოდ იმ იურიდიულ პირს, რომელიც ამ წესის შესაბამისად, დარეგისტრირებულია სააგენტოს პრეკურსორების იმპორტის ან ექსპორტის განმახორციელებელ პირთა რეესტრში. 
   რაც შეეხება თქვენს მიერ წარმოდგენილ ნუსხაში შეტანილ დანარჩენ რეგენტებს, ისინი არ  წარმოადგენენ ადამიანში  დაავადებების სადიაგნოსტიკო ტესტ-სისტემებს (ნოზოლოგიების მიხედვით) და „წამლისა და ფარმაცევტული საქმიანობის შესახებ“ საქართველოს კანონის თანახმად, არ ექვემდებარებიან რეგისტრაციას სამედიცინო საქმიანობის სახელმწიფო რეგულირების სააგენტოს მიერ.
  ასევე გაცნობებთ, რომ რეგენტების განსაბაჟებლად რაიმე სახის ნებართვის გაცემა, გარდა პრეკურსორებზე წინასწარი შეთანხმების დოკუმენტისა, სცილდება სააგენტოს კომპეტეციის ფარგლებს.
   პასუხი მომზადდა თქვენს მიერ წარმოდგენილ ნუსხაზე, რომლის დამოწმებული ვერსია შეგიძლიათ მიიღოთ მე-10 სართულზე, N1 ოთახში.
     პატივისცემით,   
      დეპარტამენტის უფროსის მოვალეობის შემსრულებელი             თ. ჯიქია                                                        
               ვიზა:    ნ. შენგელიძე

